
1. Hyrje 

Zyra e Rregullatorit për Energji (ZRRE) është në procesin e vlerësimit të çmimit të fiksuar maksimal  

(tavan) për ankandin e ardhshëm te erës 75 MW.  

Skema mbështetëse e cila do të organizohet dhe udhëhiqet nga  Ministria e Ekonomisë do të bazohet 

në Tarifën e Garantuar e cila do t’i ipet  ofertuesit me çmimin më të ulët të ofertuar në ankand, për 

një kohëzgjatje të caktuar me kushtet e një marrëveshje për shitblerjen e energjisë (MSHE) të lidhur 

me Operatorin e Tregut. Përderisa, ZRRE, do të përcaktojë parametrat financiar si tavanet e çmimeve 

për skemë mbështetëse. 

Kostoja e Niveluar e Energjisë Elektrike (LCOE) është metodë e cila përdoret në industrinë e energjisë 

për të vlerësuar koston mesatare të prodhimit të energjisë gjatë ciklit jetësor të një impianti, 

përcaktohet nga faktorët kryesorë: investimet kapitale, koston e operimit dhe mirëmbajtjes, faktori i 

kapacitetit, jetëgjatësia e projektit, kostot e financimit, tarifat e transmetimit etj. 

Pas vlerësimit fillestar, palët e interesit kanë pasur mundësi t’i paraqesin komentet e tyre përmes 

konsultimit publik për periudhë dy javore. 

Në këtë periudhë, ZRRE ka pranuar komente nga “Prishtina Energy” SH.P.K. Komentet e pranuara nga 

kjo palë e interesit janë publikuar në ueb-faqen e ZRRE-së. Në këtë dokument paraqesim një 

përmbledhje të këtyre komenteve, përgjigjet e ZRRE-së me vlerësimin e çmimit te fiksuar maksimal 

për ankandin e erës 75MW. 

2. Komentet nga PRISHTINA – ENERGY SH.P.K.  

2.1 Modeli për ankandet me lokacion jospecifik  

2.1.1 Komentet e Prishtina – Energy SH.P.K. 

Prishtina Energy Sh.P.K sugjeron që për suksesin e ankandit për energjinë nga era, duhet kryer një 

studim i detajuar i burimeve të erës, për të identifikuar zonat me potencial dhe për të shmangur ato 

të mbrojtura. Kushtet ambientale dhe infrastruktura duhet gjithashtu të vlerësohen për të minimizuar 

ndikimet negative dhe mbështetur ndërtimin. 

Në dokument vazhdon të theksohet se aplikimi i një çmimi të vetëm LCOE për lokacione të ndryshme 

është i gabuar, sepse parametrat ndryshojnë midis lokacioneve, duke shkaktuar përjashtime të 

padrejta.  

2.1.2 Përgjigjja e ZRRE-së  

Sipas kërkesës se Ministrisë së Ekonomisë, ZRRE është angazhuar për të vendosur një çmim tavan për 

ankandin e erës, i cili zhvillohet për lokacione të pacaktuara. Në këtë kontekst, nuk është e mundur 

dhe nuk i është kërkuar ZRRE-së të përcakton një çmim tavan për çdo vendndodhje të veçantë, për 

këtë ankand. Kjo procedurë e ndjekur nga instucionet përkatëse mund të argumentohet se ka 

efikasitet dhe thjeshtësi në proces, kursim në kohë dhe resurse pasi kemi të bëjmë lokacione jo 

specifike nga  vetë zhvilluesit e projekteve, bëhet promovimi i konkurrencës së drejtë dhe krijimin e 

një tregu të qëndrueshëm me kushte të parashikueshme për të gjithë. Një qasje uniforme mund të 

shmangë burokracinë dhe kostot shtesë dhe të minimizoje kompleksitetin duke bërë tregun më 

atraktiv për investitorët dhe duke përmirësuar efikasitetin e përgjithshëm të projekteve me energji 

nga era. 

2.2 Faktori i kapacitetit 

2.2.1 Komentet e Prishtina – Energy SH.P.K. 

Komenti nga pala e interesuar sjell një shembull nga projekti i tyre për të ilustruar ndikimin e 

ndryshimit të faktorëve të kapacitetit të LCOE. Ata përmendin se në njërin nga projektet e tyre, 

prodhimi mesatar vjetor është 90,729 MWh, me një faktor kapaciteti prej 29.5%. Ky shembull u përdor 

për të demonstruar ndjeshmërinë e LCOE ndaj ndryshimeve të faktorëve të kapacitetit, ku ndryshimet 

janë të dukshme sipas kalkulimeve të kryera. 

2.2.2 Përgjigjja e ZRRE-së  

Vërejmë se shembulli i dhënë nga pala e interesuar për projektin e tyre, me një faktor kapaciteti prej 

29.5%, bie brenda intervalit të supozuar nga ZRRE për ankandin, i cili është ndërmjet 28.2% dhe 32.2%. 

Ky interval është përdorur për të reflektuar variacionet potenciale të faktorëve të kapacitetit, të cilat 

janë vlerësuar në mënyrë të kujdesshme për të siguruar një vlerësim të drejtë dhe të qëndrueshëm të 

LCOE për ankandin në fjalë. 

2.3 Analizë e shpenzimeve operative 

2.3.1 Komentet e Prishtina – Energy SH.P.K. 

Kompania thekson se një pjesë e madhe e shpenzimeve operative lidhet me tarifat për rrjetin e 

transmetimit, të cilat janë rreth 3 €/MWh, një kosto e cila duhet të merret parasysh në përcaktimin e 

çmimit të ofertës.  

Gjithashtu, sipas Prishtina Energy Sh.P.K, kostoja e sigurimit të turbinave, e cila arrin rreth 100,000 € 

për turbinë në vit, apo 1 milion € në vit për parkun e planifikuar prej 10 turbinash, paraqet një barrë 

të konsiderueshme dhe duhet të përfshihet në vlerësimin e LCOE. 

2.3.2 Përgjigjja e ZRRE-së  

ZRRE ka marrë parasysh komentin e palës së interesuar lidhur me shpenzimet operative lidhen me 

kostot për shfrytëzimin e rrjetit të transmetimit. Në bazë të tarifave aktuale, prodhuesit e kyçur në 

rrjetin e transmetimit paguajnë një kosto totale prej 3.021 €/MWh për energjinë e injektuar ne rrjet, 

qe përfshin tarifën e Operatorit të Sistemit prej 2.997 €/MWh dhe tarifën e operatorit të tregut prej 

0.024 €/MWh. ZRRE parasheh që kjo tarifë nuk do të pësoj ndryshime të ndjeshme gjatë viteve të 

ardhshme. Këto shpenzime janë marrë parasysh në përcaktimin e çmimit të fiksuar maksimal 

përfundimtar për ankandin në fjalë.  

Sa i përket shpenzimeve për sigurimin e turbinave të erës ZRRE ka vlerëson se të dhënat e dërguara 

nga Prishtina Energy SH.P.K janë valide por jo në koston e prezantuar nga ta. ZRRE konsideron që 

kostoja e OPEX-it në rastin konkret sigurimi i turbinave për kapacitetin e  instaluar ndryshon në varësi 

të disa faktorëve, si teknologjia e përdorur, madhësia e turbinave, lokacioni në bazë të terrenit dhe 

kushteve mjedisore të projektit dhe qasje e mirëmbajtjes etj. ZRRE ka marr në llogaritje të LCOE vlerë 

0.088 mil në vit në vend të asaj të prezantuar 0.1 milion euro nga Prishtina Energy Sh.P.K. Këto shifra 

janë indikative dhe mund të jenë të ndryshme për projekte të ndryshme apo rajone të veçanta. Pasi 

që ankandi është në lokacione të pacaktuara, ZRRE vlerësimin e kapacitetit të turbinave e bazon në të 

dhënat nga raporti i WindEurope i publikuar në Shkurt 2024. Sipas këtij raporti kapaciteti mesatar i 

turbinave të instaluara në tokë, në Evropë, është rritur vazhdimisht me përmirësimin e teknologjisë 

(Figura 1). Kapaciteti mesatar i turbinave të erës të instaluara në vitin 2023 ishte 4.5 MW.  

 
Figura 1. Mesatarja e kapacitetit të energjisë së turbinave të instaluara në Evropë, 2014-2023 

(WindEurope)1 

Në bazë të kësaj, ZRRE konsideron që për ankandin prej 75 MW, nevojiten rreth 17 turbina të erës. 

Duke marrë parasysh koston e sigurimit prej rreth 90,500 €/vit/turbinë, ZRRE konsideron që për 

ankandin 75 MW, kosto e sigurimit është 1,538,500 €/vit, apo 20,513 €/MW/vit. Kjo shumë i shtohet 

çmimit të mirëmbajtës dhe operimit prej 16,058 €/MW/vit, e cila është bazuar në kontratat fillestare 

të shërbimit të plotë për operim dhe mirëmbajtje, që nuk përfshihen shpenzimet që nuk mbulohen 

nga kontratat e shërbimit (p.sh. sigurimet, pagesat e qirasë së tokës, taksat lokale dhe faktorë të tjerë).  

Në total kosto fikse për operim, mirëmbajtje dhe sigurim është vlerësuar  të jetë 36,571.33 €/MW/vit. 

Kjo vlerë është e përafërt me kostot totale të OPEX në vendet evropiane nga IRENA2 (Figura 2).  

                                                           
1 WindEurope (2024). Wind energy in Europe, 2023 Statistics and the outlook for 2024-2030 

2 IRENA (2024). Renewable Power Generation Costs in 2023 

Figura 2. Kostot totale të OPEX në disa shtete evropiane (IRENA, 2024) 

2.4 Analizë e kosteve të Jobalanceve 

2.4.1 Komentet e Prishtina – Energy SH.P.K. 

Kompania thekson se kostot e jobalancit për devijimet nën 10%, të cilat janë të pashmangshme për 

gjeneratorët e energjisë nga era, mund të arrijnë rreth 1.6 milion€ në vit, bazuar në faktorët e 

përmendur (kapaciteti i parkut dhe çmimi brenda ditës).  

75MW*8760h*0.29*0.1*85€/MWh = 1.6mil€ 

Sipas Prishtina Energy, këto kosto nuk janë të qarta në raportin e ZRRE-së dhe duhet të merren 

parasysh në përllogaritjen përfundimtare të LCOE-së. 

2.4.2 Përgjigjja e ZRRE-së  

Në bazë të Ligjit NR. 08/L-258, për Promovimin e Përdorimit të Burimeve të Ripërtërishme të Energjisë 

(Neni 14. Pika 2.1), “Në rast se vëllimi i jobalancit për periudhën e barazimit përfundimtar të jobalancit 

është maksimum dhjetë përqind (10%) për teknologjinë e erës dhe pesë përqind (5%) për teknologjinë 

solare e vlerës së planifikuar, për periudhën e barazimit të jobalancit, atëhere jo balancet nuk do t’i 

ngarkohen Prodhuesit të Privilegjuar;”.  

Pikat 2.2. dhe 2.3 theksojnë se në rast se vëllimi i jobalanceve nga prodhuesi i privilegjuar është përtej 

këtyre kufijve, prodhuesi i privilegjuar ngarkohet vetëm për vëllimet e jobalancit mbi kufij.  

Pra, sipas kësaj dispozite, jobalancet deri në 10% për parqet e erës nuk do të përbëjnë një kosto shtesë 

për prodhuesin dhe për këtë arsye nuk janë përfshirë në shpenzimet operative të kalkuluar në raportin 

e ZRRE-së.  

2.5 Kostoja e financimit 

2.5.1 Komentet e Prishtina – Energy SH.P.K. 

Kompania merr si shembull projektin e saj të parkut të erës Konzica me kapacitet 35 MW, ku financimi 

i planifikuar do të realizohet kryesisht përmes huamarrjes, me një pjesëmarrje prej rreth 70%. Ky 

financim nga bankat është projektuar me një periudhë kthimi më pak se 10 vite, pasi është e vështirë 

të sigurohet financim afatgjatë për shkak të inflacionit në Evropë. Ndërsa periudha e PPA është 15 

vjet, financuesit shqyrtojnë aftësinë e projektit për të mbuluar këstet mujore bazuar në rrjedhën e 

mjeteve financiare të tij. Nëse këstet e huasë për periudhën 10-vjeçare nuk mbulojnë të gjitha 

shpenzimet operative dhe fitimin e synuar, financimi mund të bëhet problematik. 

Në këtë kontekst, Prishtina Energy kërkon që ZRRE të marrë parasysh koston e financimit nga 

huamarrjet dhe implikimet e saj në përllogaritjen përfundimtare të LCOE-së, duke siguruar që 

periudha e financimit të përputhet me aftësitë reale të projektit për të mbuluar këto shpenzime. 

2.5.2 Përgjigjja e ZRRE-së  

Në vlerësimin e LCOE-së për projektet e ankandeve, ZRRE bazohet në parimin e reflektimit të kostos 

së vërtetë të projektit përgjatë jetëgjatësisë së tij, uljen e riskut përgjatë vlefshmërisë së periudhës së 

Marrëveshjes për Blerje të Energjisë (MBE-së), aftësit reale të projektit për të mbuluar shpenzimet 

veçanërisht gjenerimit të ardhurave të qëndrueshme dhe shlyerjës së borxheve dhe promovimit të 

çmimeve konkurrente në linjë me praktikat më të mira ndërkombëtare. Kushtet e financimit të 

projektit, duke përfshirë këtu edhe periudhën e kthimit të kredive dhe normat e interesit, varen nga 

kushtet e tregut, preferencat e investitorëve dhe strategjitë e tyre të financimit. Zgjedhja e një afati 

më të gjatë huamarrjes që përputhet me jetën e dobishme të projektit mund të ndihmojë në 

shpërndarjen e pagesave të borxhit gjatë gjithë jetës së projektit dhe shmang presionin financiar në 

fazat e hershme të ndërtimit derisa nuk hynë në operim të impiantit. 

Në praktikë, zhvilluesit e projekteve mund të ri-financojnë projektet e tyre pas demonstrimit të 

operimit të suksesshëm të impianteve të tyre energjetike. Rrjedhimisht, ZRRE nuk konsideron që 

vlerësimi i LCOE-së duhet të kufizohet nga kushtet e financimit ku një zhvillues i projektit mund të 

zgjedhe periudhën më të shkurtë të finacimit sepse duan që të paguajnë kosto më të ulëta të 

hamarrjës apo zhvilluesi tjetër i projektit mund të zgjedhe periudhën më të gjatë të finacimit edhe pse 

paguajnë kostot më të larta të huamarrjes për periudhë por shpërndarja e borxhit dhe 

përballushmëria e pagesave është më e lehtë. Pra këto kushte të financimit për zhvilluesit e projekteve 

mund të ndryshojnë nga rrethanat në treg dhe në mes të investitorëve individual. 

 

3. Të dhënat e përditësuara 

ZRRE vlerësimin preliminar të çmimit maksimal të ankandit të erës me lokacion jo-specifik, e ka bazuar 

në raportet e institucioneve ndërkombëtare në lidhje me kostot e instalimit të turbinave të erës. Të 

dhënat për kostot totale të CAPEX në shtetet e Evropës i janë referuar raportit të IRENA (publikuar në 

vitin 2023). Gjatë fazës së konsultimit publik, më saktësisht më 24 shtator 2024, IRENA ka publikuar 

raportin e përditësuar për vlerësimin e kostove të prodhimit nga energjia e ripërtëritshme3. ZRRE ka 

marrë parasysh këto ndryshime dhe ka vërejtur që kostot e CAPEX gjatë vitit 2023 kanë rënë dukshëm 

në krahasim me kostot e raportuara në vitin 2022 (Figura 3). 

                                                           
3 IRENA (2024), Renewable power generation costs in 2023, International Renewable Energy Agency, Abu Dhabi. 

https://www.irena.org/-

/media/Files/IRENA/Agency/Publication/2024/Sep/IRENA_Renewable_power_generation_costs_in_2023.pdf 

Figura 3. CAPEX total në €/kW për vende të ndryshme evropiane (IRENA, 2023) në 2022, i rregulluar 

për inflacionin deri në vitin 2024. *Të dhënat nga WindEurope për vitin 2022 

Grafiku i boksit ilustron shpërndarjen e vlerave CAPEX, duke 

treguar gamën e ndërkuartileve (IQR) nga 1,297 €/kW në 1,629 

€/kW. CAPEX mesatar është 1,468 €/kW. Përqindja e 75-të, me 

1,629 €/kW, tregon se 75% e pikave të të dhënave janë nën këtë 

vlerë, duke theksuar gamën e sipërme të kostove tipike CAPEX 

për projektet e energjisë së erës. Duke marrë parasysh këtë 

analizë, ZRRE konsideron se kostot totale të CAPEX-it për 

ankandin e erës me lokacion jo specifik do të variojnë nga 1,297 

€/kW – 1,629 €/kW.  

Këto vlera janë në përputhje me gamën e vlerave të CAPEX të 

përdorura në vlerësimet e LCOE të centraleve me erë në Evropë, 

nga institucionet me renome ndërkombëtare (Figura 5). 
Figura 4. Paraqitja në boks e 
vlerave të raportuara të CAPEX-it 
në Figurën 3. 

Figura 5.  Vlerësimet e CAPEX-it për projektet e erës 

4. Vlerësimi i çmimit përfundimtar maksimal të fiksuar (tavan) për 

ankandin e erës 75 MW 

Në bazë të komenteve nga palët gjatë konsultimit publik, si dhe të dhënave të reja, ZRRE ka bërë 

përshtatjen e parametrave kryesorë për vlerësimin e çmimit maksimal të fiksuar për ankandin e erës. 

Këto parametra janë paraqitur në Tabelën 1.  

Tabela 1. Përmbledhje e parametrave për llogaritjen e LCOE 

Parametri Vlerat e shqyrtuara 

Vëllimi i ankandit 75 MW 

Marrëveshja për blerjen e energjisë 
elektrike 

15 vjet 

Faktori i Kapacitetit të Centralit me 
Erë 

28.2% - 32.2% 

WACC – para tatimit 7.69% 

CAPEX 1,297 – 1,629 €/kW 

O&M + sigurimi  36,571.33 €/MW/vit 

Kostot e injektimit në rrjet 
transmetimit 

3.021 €/MWh 

Çmimi i i fiksuar  Maksimal 80.2 €/MWh 

 

Figura 6, paraqet rezultatet e llogaritjeve në LCOE. Minimumi që 

ka rezultuar është 67.5 €/MWh, ndërsa maksimumi 92.1 

€/MWh. ZRRE konsideron që për shkak të natyrës së ankandit me 

lokacion jo-specifik, investitorët do të konsiderojnë lokacionet 

me kosto të investimit (CAPEX) të lartë, vetëm në rastet kur ato 

lokacione kanë faktorë të kapacitetit të lartë, dhe anasjelltas. Në 

bazë të këtij parimi, ZRRE vlerëson që çmimi maksimal për 

ankandin e erës me lokacion jo të përcaktuar duhet të jetë prej 

78 -82.2 €/MWh. 

Figura 6. Rezultatet e kalkulimit të 

LCOE 



 

Faqe 10 nga 10 

 

ZRRE konsideron se parametrat e analizuar dhe rezultatet pasuese përafrojnë në një masë të 

konsiderueshme parametrat dhe rezultatet që janë në terren.  

Bazuar në vlerësimin e kostos së nivelizuar të energjisë (LCOE), si dhe në vlerësimin e tregut të 

energjisë së erës, ZRRE konsideron se çmimi maksimal duhet të vendoset në nivelin prej 80.2€/MWh, 

në mënyrë që të sigurohet interes dhe konkurrencë e mjaftueshme për ankandin e erës prej 75 MW. 

Prandaj, në harmoni me nenin 3 të Metodologjisë për përcaktimin e premiumit maksimal fiks, çmimit 

të fiksuar maksimal dhe tarifës nxitëse maksimale, vetëm ofertat që tejkalojnë Çmimin e Fiksuar 

Maksimal prej 80.2 €/MWh përjashtohen nga procesi i ofertimit konkurrues. 


